
[᭕ 5B]

᭕

ᬤ᭄ᬥᬗᬮᬓ᭄ᬱᬡᬳᬶᬦ᭄᭚ᬳᬶᬕᬸᬭᬸᬤᬦᬾᬕᭂᬮᬶᬲ᭄ᬭᬭᬶᬲ᭄ᬫᬯᬘᬦ᭞ᬦᬄᬮᬯᬸᬢᬂᬩᬸᬯᬶᬦ᭄᭞ᬚᬸᬫᬸᬦᬶᬦ᭄ᬚᬦᬶᬧᬘ᭞ᬳᬫ᭄ᬧᬸᬭᬩᭂ

ᬮᬶᬫᬫᭀᬭᭀᬂ᭞ᬗᬃᬢᭀᬲ᭄ᬲᬸᬘᬶᬢ᭄ᬣᬲᬸᬩᬸᬤ᭄ᬥᬶ᭞ᬤᬩ᭄ᬤᬩ᭄ᬧᬶᬲᬦ᭄᭞ᬩᬗᭂᬢᬼᬗᬹᬢ᭄ᬦᬸᬤᬸᬢ᭄ᬳᬢᬶ᭚ᬲᬂᬫᬶᬭᬕᬶᬲᬫᬶᬳᬶᬘ᭄ᬙᬫᬗᬓ

ᬓ᭄᭞ᬓᬦ᭄ᬢᭀᬲ᭄ᬢᭀᬬᬦ᭄ᬯᬱ᭄ᬧᬫᬶᬚᬶᬮ᭄᭞ᬲᭂᬓᭂᬦ᭄ᬢᭂᬍᬩ᭄ᬫᬦᬶᬗᭂᬳᬂ᭞ᬭᬱᬮᬸᬗ᭄ᬳᬵᬓᬧᬗᬶᬧᬶᬬᬦ᭄᭞ᬓᭂᬤᬾᬓ᭄ᬳᬶᬧᬸᬦ᭄ᬚᬸᬫ᭄ᬧ᭄ᬭᬢ᭄ᬚᬸᬫ᭄ᬧ᭄ᬭᬶ

ᬢ᭄᭞ᬦᬾᬦ᭄ᬢᭂᬦ᭄ᬫᬭᬱ᭞ᬓᬲᬸᬲᬸᬧᬦ᭄ᬲᬢ᭄ᬯᬲᬸᬚᬢᬶ᭚ᬳᬶᬗ᭄ᬕᬶᬄᬩᭂᬮᬶᬢᬶᬢ᭄ᬬᬂᬫᬦ᭄ᬤᬯᭂᬕᬂᬧᬶᬲᬦ᭄᭞ᬲᬵᬫ᭄ᬧᬸᬦᬂᬩᭂᬮᬶ

[᭖ 6A]

ᬲᬮᬄᬢᬫ᭄ᬧᬶ᭞ᬜᭂᬗ᭄ᬕᬸᬄᬢᬶᬢ᭄ᬬᬂᬢᬸᬦᬢᬺᬱ᭄ᬡ᭞ᬢᬢᬢᬸᬢᬸᬦᬶᬂᬫᬜᬫ᭞ᬫᬗ᭄ᬓᬶᬦ᭄ᬢᬶᬢ᭄ᬬᬂᬚᬕᬶᬧᬫᬶᬢ᭄᭞ᬤᬸᬫᬤᬓ᭄ᬲᬶᬤ᭄ᬥ᭞ᬳᬲᬶᬂᬲ

ᬦᬾᬢᬸᬚᬸᬯᬂᬩᭂᬮᬶ᭚ᬤᬦᬾᬕᬸᬭᬸᬕᭂᬮᬶᬲ᭄ᬓᭂᬜᭂᬫ᭄ᬫᬜᬯᬶᬲᬂ᭞ᬳᬸᬥᬸᬄᬳᬤᬶᬲᬥ᭄ᬬᬦ᭄ᬩᭂᬮᬶ᭞ᬲᬶᬤ᭄ᬥᬦᬾᬫᬫ᭄ᬧ᭄ᬭᬕᬢ᭄᭞ᬳᬶᬗᭂᬢᬾᬳᬗ᭄ᬕᭀ

ᬦ᭄ᬧᬲᬚ᭞ᬯᬶᬭᬾᬄᬩᭂᬮᬶᬢᬸᬦᬤᬕᬶᬂ᭞ᬕᬸᬂᬳᬫ᭄ᬧᬸᬭ᭞ᬦᬄᬮᬯᬸᬢᬂᬳᬤᬶᬫᬫᬃᬕ᭄ᬕᬶ᭚ᬲᬯᬢᬭᬤᬶᬦᬦᬾᬤᬸᬓ᭄ᬧᬸᬦᬶᬓ᭞ᬚ᭠

ᬫ᭄ᬳᭂᬫ᭄ᬧᬢ᭄ᬢᬸᬭᬄᬫᬗ᭄ᬓᬶᬦ᭄᭞ᬳᬶᬤᬧᬥᬦ᭄ᬥᬯᬸᬲ᭄ᬧ᭄ᬭᬵᬧ᭄ᬢ᭞ᬲᬯᬶᬭᬾᬄᬲᬵᬫ᭄ᬧᬸᬦ᭄ᬓᬧᭂᬦ᭄ᬤᬓ᭄᭞ᬕᭂᬮᬶᬲ᭄ᬫᬗ᭄ᬓᬶᬦ᭄ᬫᬫᬹᬚᬳᬶᬦ᭄᭞ᬭᬭᬾᬦᬾ

